
17. 18. Kap.
St. Matthæus





27 Mutto amamek sin værranattet, de mana javre gaddai, supe vuog, ja valde vuostemuš guole, mi boatta; ja go njalme sust ravastak, de stater don gavnak; valde dam, ja adde sigjidi du ja muo audast.



18. Kapittal.




1 Dam aige de mattajægjek Jesus lusa vulgge, ja celkke: gi læ stuorramus alme valddegoddest?

2 Ja Jesus mana auddasis ravkai, ja divoi dam gassko sin gasski,

3 ja celki: duođai mon digjidi cælkam: ærebgo di buorek guvllui jorggalæppet, ja šaddabættet nuftgo manak, æppet di ollingerakkan boađe alme valddegodde sisa.

4 De damditti, gutte ješječas vuolled, nuftgo dat manna, son stuorramus læ alme valddegoddest.

5 Ja gutte daggar mana muo nabmi vuosstaivaldda, muo vuosstaivaldda.

6 Mutto gutte ovt dain uccakaǯain værranatta, guđek muo ala osskuk, sunji buoreb læi jos millogæđgge su čæppat birra čadnujuvvum læi, ja ave čiegŋalvutti vuojotuvvum læi.

7 Voi mailbmai værranattemi ditti! ferttijek galle værranattemak boattet, mutto voi dam olbmui, gæn boft værranattem boatta.

8 Mutto jos giettat daihe juolggat du værranatta, de čuopa daid, ja supe daid aldad erit. Dunji buorek læ skirbman daihe lattovajeg ællem sisa mannat, go guoft gieđaid ja guoft julgid adnet, ja aǥalaš dolli šaddat suppijuvvut.

